Cofnodion, cyfarfod Cyngor Eglwysi Rhyddion Cymru a gynhaliwyd yng Ngholeg y Bedyddwyr De Cymru ar 24 Tachwedd 2015 o 11am hyd 3pm

Presennol 

Aled Jones, Helen Jones, Chloe Marrong, Judith Morris, Siôn Aled Owen, JP Ramos, Gethin Rhys, Peter Dewi Richards, Irfon Roberts a Sasha Perriam

Ymddiheuriadau 

Aled Edwards, Chris Gillham, Gareth Morgan Jones, Meirion Morris, Hugh Osgood, Martin Spain, Sally Thomas, Alun Tudur, Geraint Tudur ac Eirian Wyn.
Croeso a Gweddïau
Croesawodd Peter yr aelodau i'r cyfarfod, a JP i'w gyfarfod cyntaf, ynghyd ag Aled Jones a Chloe Marrong fel siaradwyr. Croesawyd Helen Jones hefyd i'w chyfarfod cyntaf. Arweiniodd Gethin yr aelodau yn y gweddïau agoriadol o Marc 4 (35) a myfyriodd Gethin ar ei brofiadau diweddar yn y Wlad Sanctaidd.

Cofnodion y cyfarfod a gynhaliwyd ar 20 Mai 2015
Derbyniwyd cofnodion y cyfarfod diwethaf, a gynhaliwyd ar 20 Mai 2015. 

Materion yn codi
Rhoddodd Peter wybod i’r aelodau nad oedd Eirian Wyn yn dda ei iechyd. Roedd angen cofnodi bod y Cadeirydd yn dymuno’n dda iddo gyda'i adferiad.

Ysgrifennydd Cyngor Eglwysi Rhyddion Cymru
Yn y cyfarfod diwethaf ym mis Mai 2015, rhoddodd y Cadeirydd wybod i’r aelodau fod yr enwadau wedi cael cais am gysylltiadau addas i ymgymryd â rôl Ysgrifennydd Cyngor Eglwysi Rhyddion Cymru. Yn dilyn y cyfarfod hwnnw, gofynnodd y Cadeirydd i Mrs Helen Jones a fyddai hi'n fodlon ymgymryd â'r rôl hon ac adroddodd y Cadeirydd ei fod yn falch iawn ei bod hi wedi cytuno i dderbyn y rôl. Byddai Sasha yn ildio’r awenau fel ysgrifennydd cofnodion dros dro i Gyngor Eglwysi Rhyddion Cymru.

	Mrs Helen Jones fyddai Ysgrifennydd newydd Cyngor Eglwysi Rhyddion Cymru. Nodwyd y byddai Sasha Perriam yn gyfrifol yn awr am drefnu’r cyfleusterau’n unig, o ran lleoliad a lluniaeth.


Penodi Is-lywydd
Rhoddodd Peter wybod i’r aelodau ei fod yn aml yn derbyn gwahoddiadau i ddigwyddiadau fel Cadeirydd Cyngor Eglwysi Rhyddion Cymru. Oherwydd ymrwymiadau eraill ni all Peter fod yn bresennol yn y digwyddiadau hyn bob amser. Penderfynwyd y byddai'n beth da penodi is-lywydd i'r rôl hon.

	Cytunodd Peter gysylltu â Gareth Morgan Jones i ofyn iddo a fyddai’n barod i ymgymryd â’r rôl hon. Bydd yn bosib cynnwys hyn wedyn ar agenda cyfarfod mis Mai 2016


Cyfansoddiad
	PWYNT GWEITHREDU AR GYFER Y CADEIRYDD
Derbyniwyd cyfansoddiad Cyngor Eglwysi Rhyddion Cymru ar ei ffurf bresennol. Cytunwyd y dylai Cyngor Eglwysi Rhyddion Cymru drefnu darparu cyfieithiad.


Canolfan y Drindod
Croesawyd Chloe, Cydlynydd Prosiect Canolfan y Drindod yng Nghaerdydd, a rhoddodd gyflwyniad gweledol i'r aelodau ar thema arwahanu. Mae 21.3 miliwn o ffoaduriaid wedi gadael eu gwlad eu hunain, a cheir tua 32,000 o geisiadau am loches yn flynyddol yn y Deyrnas Unedig. Rhoddodd Chloe gipolwg i’r aelodau ar y materion sy'n wynebu ceiswyr lloches, gan gynnwys y broses wasgaru a chadw. Nodwyd bod pobl o Eritrea ymhlith y grŵp mwyaf sy'n mynd i Ganolfan y Drindod. Mae llawer o geiswyr lloches yn cael eu gadael yn ddiymgeledd heb fynediad at fudd-dal tai, ac yn yr achos hwn mae Byddin yr Iachawdwriaeth yn darparu cefnogaeth gan ddefnyddio podiau. Mae'r anawsterau sy'n wynebu ceiswyr lloches yn amlwg, yn enwedig o ran mynediad at gyfleusterau addysg uwch, er bod gan rai prifysgolion broses hepgor ffioedd. Nodwyd y gall y cyfryngau greu amgylchedd gelyniaethus i geiswyr lloches, ac mae'r cynllun hawl i rentu mewn perygl o wahaniaethu yn erbyn mewnfudwyr. Mynegwyd pryder ynglŷn â'r Bil Mewnfudo newydd, ac y byddai hyn yn arwain at blant o deuluoedd sy'n ceisio lloches yn cael eu rhoi mewn gofal. Trafodwyd y broses apelio am loches, a nodwyd y gall y broses gymryd blynyddoedd lawer mewn rhai achosion.
Mae Canolfan y Drindod yng Nghaerdydd yn darparu lle cost isel ac yn gweithredu fel canolbwynt ar gyfer sefydliadau eraill i ddarparu gwasanaethau cyd-gysylltiedig. Cyfeiriodd Chloe at waith CASA, Eiriolaeth Cefnogi Lloches Caerdydd, sy'n helpu i atal amddifadrwydd a digartrefedd. Mae Canolfan y Drindod wedi cynnal nifer o ddigwyddiadau i godi arian ar gyfer y ganolfan, ac mae’n parhau i fod angen cyllid i gadw'r ganolfan ar agor. Ymhlith rhai o'r digwyddiadau sydd wedi cael eu cynnal yn y ganolfan bu digwyddiad BBC Plant mewn Angen, digwyddiad Diwrnod Rhyngwladol y Menywod ynghyd â Digwyddiad Cerddoriaeth Heb Ffiniau. Anogwyd yr aelodau i gymryd rhan yn y digwyddiadau a drefnwyd yng Nghanolfan y Drindod ac i edrych ar y dudalen Facebook. Mae Canolfan y Drindod yn chwilio am wirfoddolwyr, ac ar hyn o bryd yn chwilio am Drysorydd. Diolchwyd i Aled Edwards am godi arian ar gyfer Canolfan y Drindod drwy gwblhau rasys marathon. Nodwyd bod Home for U hefyd yn chwilio am eiddo i gartrefu ceiswyr lloches. Ychwanegodd Gethin y gall yr eglwysi gefnogi ceiswyr lloches, a diolchodd i Chloe am ddod i’r cyfarfod hwn. Diolchodd y Cadeirydd i Sasha am ei chymorth gyda threfniadau’r cinio.

Adroddiad y Llywydd
Bu Peter yn bresennol mewn cyfarfod o’r Fforwm Cymunedau Ffydd yn ddiweddar lle bu trafodaeth ynglŷn â ffoaduriaid yn dod i Gymru o Syria. Trafodwyd Addysg Grefyddol a newidiadau i'r cwricwlwm a'r effeithiau y byddai'r rhain yn eu tro yn eu cael ar addysg grefyddol. Trafododd Peter y sylw ystadegol ar Gyfrifiad 2011. Nodwyd yn 2011 bod tua 56% o'r boblogaeth yn diffinio eu hunain yn Gristnogion, o'i gymharu â 71.9% yn 2001. Mynegwyd pryder am y niferoedd gostyngol sy’n mynychu eglwysi ac eglwysi’n cau. Cydnabuwyd bod cymdeithas yn newid, a bod bywyd cymunedol yn lleihau. Ychwanegodd Gethin Rhys fod yna nifer o sefydliadau’r llywodraeth sy'n ystyried yr eglwysi o hyd fel corff cynrychiadol cryf ar gyfer ymgynghori ar faterion polisi.

Adroddiad ar Addysg 

Roedd Vaughan wedi dosbarthu adroddiad yn flaenorol yn rhoi gwybod i’r aelodau beth oedd y diweddaraf am faterion addysg. Rhoddodd sylw i ddatganiad Huw Lewis ar addysgu Addysg Grefyddol. Nododd Vaughan yr angen i ni sicrhau bod y CYSAGau’n parhau. Cyfeiriodd Vaughan at yr 'ysgolion arloesol' a fyddai'n cynorthwyo â datblygu'r cwricwlwm newydd. Diolchodd Vaughan i Philip Manghan a Gethin Rhys am eu gwaith ardderchog. Roedd Vaughan yn bresennol ym Mhwyllgor Addysg Eglwysi Rhyddion Lloegr a Chymru y mis diwethaf, ac roedd y cyfarfod yn canolbwyntio’n bennaf ar drafod y materion pellgyrhaeddol a godwyd yn adroddiad Charles Clark a Linda Woodhead A New Settlement Religion and Belief in Schools (Westminster Faith Debates June 2015). Mynegwyd pryder ynghylch yr amserlen ar gyfer lansio'r fanyleb pwnc newydd ar gyfer addysgu Addysg Grefyddol ar lefel TGAU, a chytunodd Vaughan y byddai’n ysgrifennu at CBAC i fynegi pryder y Cyngor ynghylch yr oedi. 
	Pwynt Gweithredu ar gyfer Vaughan Salisbury i ysgrifennu at CBAC.


Adroddiad ar Hyfforddiant 

Diolchwyd i Aled am ddod i'r cyfarfod. Esboniodd y gwaith sy'n cael ei wneud gan raglen hyfforddiant Undeb Annibynwyr Cymru ar gyfer arweinwyr eglwysig lleol ac ymgeiswyr ar gyfer y weinidogaeth ordeiniedig. Yn y cyfarfod diwethaf y gobaith oedd y byddai Aled yn cytuno i ddarparu adnodd hyfforddi drafft ar gyfer aelodau Cyngor Eglwysi Rhyddion Cymru. Y gobaith oedd y byddai'r enwadau’n cydweithio ag Aled ar yr adroddiad hwn. Nododd Peter fod llawer o'r eglwysi wedi rhannu adnoddau gweinidogaeth enwadol yn barod.

	Pwynt Gweithredu
Cytunwyd y byddai Aled Jones yn mynychu cyfarfod Mai 2016 ac yn dod ag adroddiad i’r cyfarfod hwn.


Adroddiad Ariannol 

Diolchodd Peter i Martin Spain am lunio adroddiad ariannol ar gyfer yr aelodau. Roedd copi o'r adroddiad hwn wedi cael ei ddosbarthu i aelodau yn barod. Diolchwyd i Vivian am ei gyfraniad dros y blynyddoedd fel Trysorydd Cyngor Eglwysi Rhyddion Cymru.

Trysorydd
	Cytunwyd y byddai Martin Spain yn parhau fel Trysorydd. Nodwyd bod Martin wedi gofyn am i unrhyw geisiadau am daliadau gael eu hanfon ato drwy e-bost. Penderfynwyd y byddai’n bosib symud y swm cysoni o £1.00 a grybwyllir yn yr Adroddiad Ariannol i gyfrif arall.


Roedd y Trysorydd wedi holi’r Cadeirydd am gyfraniadau enwadol at Gyngor Eglwysi Rhyddion Cymru ac a ddylid cynyddu’r symiau hyn.

	Pwynt i’r Trysorydd ei nodi
Cytunwyd na ddylai cyfraniadau gan yr enwadau gynyddu.


	Pwynt Gweithredu ar gyfer Peter

Penderfynwyd y dylai’r Cadeirydd gysylltu â Chris Gillham ynghylch y tâl cyfraniad o £100.00 gan y Ffederasiwn Cynulleidfaol.


	Pwynt Gweithredu ar gyfer Peter/Martin

Byddai Martin Spain yn anfon siec o £200.00 i Brosiect y Drindod. Cytunodd Sasha i anfon manylion prosiect y Drindod ymlaen at y Cadeirydd i gysylltu â Martin Spain.


Cyfraniadau at Elusennau
Gofynnodd y Cadeirydd i'r aelodau fyfyrio ar unrhyw roddion ariannol at elusennau. Cytunwyd y gellid rhoi sylw i hyn yng nghyfarfod nesaf y Cyngor.

UFA
Roedd Peter wedi cael cais ffurfiol gan yr Eglwys Ddiwygiedig Unedig drwy Sally Thomas, sydd ar hyn o bryd yn mynd i’r cyfarfodydd fel sylwedydd, i ddod yn aelodau. Roedd yr Eglwys Ddiwygiedig Unedig wedi gofyn am gael dod yn aelod o Gyngor Eglwysi Rhyddion Cymru. 

	Cytunwyd ymysg yr aelodau y byddai’r cais hwn yn cael ei gymeradwyo. 
£100.00 fyddai cyfraniad yr Eglwys Ddiwygiedig Unedig at Gyngor Eglwysi Rhyddion Cymru.


Briff Cytûn ynghylch Ffoaduriaid
Rhoddodd Peter wybod i’r aelodau fod Cytûn wedi cynhyrchu Briff newydd ynghylch Ffoaduriaid ac roedd yr aelodau wedi cael copïau.

Wythnos Weddi dros Undod Cristnogol 2016.

Atgoffodd Peter yr aelodau fod deunydd ar gyfer Wythnos Weddi dros Undod Cristnogol 2016 ar gael. Anogodd Gethin yr aelodau i brynu'r deunydd ar gyfer Cymru drwy Norwich Books and Music a phwysigrwydd prynu'r deunydd ar gyfer Cymru. Nodwyd bod y cyfieithiad Cymraeg o'r deunydd ar gyfer yr Wythnos Weddi dros Undod Cristnogol yn cael ei ddarparu gan EYMI ar hyn o bryd, felly mae'n bwysig bod yr enwadau yn defnyddio'r deunydd dwyieithog.

	PWYNT GWEITHREDU AR GYFER Y CADEIRYDD Byddai angen i Peter Dewi Richards ystyried cyfleusterau cyfieithu ar y pryd mewn cyfarfodydd yn y dyfodol.


	CYFARFOD NESAF 
Cadarnhawyd y bydd y cyfarfod nesaf ar 26 Mai 2016, o 11am hyd 3pm, ym Mhrif Neuadd Coleg Bedyddwyr De Cymru.
Mae’r dyddiad blaenorol, 10 Mai 2016, yn awr wedi ei ganslo.

